
Апстракт 

 

Во туристичката индустрија се е поголем бројот на услуги кои се пружаат на туристите а се 

засноваат на примена на интернетот. Денес интернетот е секојдневна потреба на луѓето  кои 

своите барања  ги реализираат по електронски пат од било кое место и во било кое време. 

Употребата на специјализирани софтверски апликации компатибилни со модерните електронски 

уреди како и интеракцијата меѓу туристите и туристичките дестинации отвараат една нова 

димензија во туризмот. Многу важни сервиси во рамките на е-туризмот  се апликациите за 

пребарување и резервација на летови, сместување, влезници за различни туристички атракции и 

знаменитости.  Бројот на корисници на интернет во Северна Македонија  од година во година 

расте на што укажуваат  податоци на Државниот завод за статистика. Цел на овој труд е да 

истражи колку од корисниците на интернет ги бираат туристичките дестинации и го 

организираат нивното туристичко патување преку интернет.Од 72 анкетирани лица корисници 

на  интернет на возраст од 18-74 години  44% ја избираат туристичката дестинација преку 

интернет.Мажите при организација на аранжманот за туристичко патување се потпираат на 

сопствената организација (52,5%). Додека жените во најголем процент ги користат услугите на 

туристичките агенции (53,2%).Организацијата на поедини позиции од патувањето укажува дека 

во однос на сместувањето кај висок процент од 68% тоа се прави лично преку интернет. Во однос 

на превозот скоро половината користат сопствен превоз додека четвртина користат резервација 

на патување  преку интернет. 

 

Клучни зборови: е-туризам, специјализирани софтверски апликации, корисници на интернет 

 

Вовед 

 

Една од главните причини за зголемениот број на луѓе кои резервираат преку Интернет е тоа што 

искуството преку интернет има многу поголем потенцијал за визуализација на патни  дестинации    

(Bogdanovich, ,Berger, Simoff, Sierra, 2006). Напредокот на информациско комуникациските 

технологии и динамичниот развој на туризмот се во корелација со години. Од крајот на 80-тите 

години на 20 век настануваат софтверски апликации и решенија применети во туризмот кои 

често се нарекуваат е-туризам. Информациските технологии го унапредуваат процесот на 

поврзување на туристичката понуда и побарувачка давајќи така потполно нова димензија на 

дистрибуција на пакет аранжманите. Најважна on-line алатки за резервации и продажба во 

туризмот се CRS (Computer reservation System) или   GDS (Global Distribution System). ГДС  служи 

како спој на електронската трговија  во патувањата со децении, обезбедувајќи витуелно 

поврзување  во реално време помеѓу илјадници добавувачи на патнички аранжмани 

(авиокомпании, хотели, изнајмување на  автомобили, тур-оператори, крстосуваќки линии итн). 

ГДС ги олеснува  главните потреби на потрошувачите  за лесен и транспарентен пристап до 

широк спектар на информации  во врска со начините на патување,сместување, луксузни 

услуги,валидни цени и достапност на овие услуги.( Sismanidou., Palacios., Tafur  2009).    

Глобалниот туристички пазар подразбира ширење на работењето на глобално ниво, со што 

воспоставува широк канал на дистрибуција  кој овозможува поефикасен пласман на производите. 

Во туристичката индустрија се е поголем бројот на услуги кои се пружаат на туристите а се 

засноваа на примена на интернет како главен комуникациски канал. Употребата на 

специјализирани софтверски апликации компатибилни со модерните електронски уреди како и 

интеракцијата меѓу туристите и туристичките дестинации отвараат една нова димензија во 

туризмот. (Јосимовски ,2011) Со цел интеракција меѓу туристите и туристичките дестинации во 

употреба се голем број на различни апликации. Еден од типовите на апликации се апликациите 

за добивање на потребни информации за конкретни туристички дестинации. Корисникот може 

од Интернет да превземе апликација преку која ќе ги добие сите информации за бараната 

туристичка дестинација. Овие информации содржат податоци за знаменитости, атракции, хотели 

и ресторани, најдобар начин за патување до дестинацијата  и сл. Предноста на ваквите апликации 

е повеќекратна бидејќи нудат можност за пребарување на голем број на дестинации. На ваков 

начин корисникот во секој момент има на располагање најнови информации во врска со некоја 

дестинација. Покрај информациите за постоечките дестинации апликацијата која постојано се 

ажурира  нуди информации за нови дестинации кои се додаени во базата на податоци на системот 

од моментот на последното ажурирање (Milisavljevic, Todorovic 1990). 

 

Апликацијата за планирање на транспортот нуди можност за следење на информациите за 

конкретен лет или моменталната  локација на возилата во патниот сообраќај.Патниците добиваат 

податоци директно од компанијата која пружа услуги или од други корисници на апликацијата. 

Многу важни сервиси во рамките на е-туризмот  се апликациите за пребарување и резервација 

на летови, сместување, влезници за различни туристички атракции и знаменитости. Во 2014 

година туристите стигнале на своите дестинации со авион (54%),по пат (39%), и со воз (2%). 

(UNWTO 2015).Според тоа фокусот треба да биде на резервација на билети во авионскиот 

превоз.  Денес повеќето авиокомпании  обезбедуваат  on-line резерваации, издавање на 

билети,информации за летови,различни цени итн.(Ивановиќ, Гашиќ ,Симиќ 2016). Претходно 

пронаоѓањето на посакуваниот хотел во најмала рака бил исцрпувачки  и временски 

пролонгиран. Преминот од традиционалниот начин на резервација на сместување на резервација 

преку on-line  апликации доведе до голема предност не само за потенцијалните туристи туку и за 

давателите на услуги. Во колкава мерка on-line  резервацијата на сместување стана популарна 

зборува и податокот дека голем број на хотели имаат сопствени системи на електронска 

резервација во рамките на своите веб портали. Покрај тоа се е поголема присутноста на 

самостојни сервиси кои пружаат услуги за пронаоѓање и резервација на сместувачки капацитети. 

Самостојните on-line  сервиси се спрега меѓу хотелиерите и потенцијалните гости. Преку овие 

сервиси на хотелиерите им се нуди можност за огласување. (Методиевски,Ангелкова,2016) 

Целокупниот процес на пребарување меѓу сместувачките капацитети  кои ги задоволуваат 

барањата на корисникот, системот и резервацијата се одвиваат независно од хотелиерот. 

Воведувањето на on-line  резервација на сместувањето ги намали проблемите кои се јавуваат  под 

влијание на човечкиот фактор, ја зголеми прецизноста, доследноста и ажурираност на 

информациите. Степенот  на сигурност на електронските сервиси кои се во употреба кај е-

туризмот зависи од типот на апликацијата како и од фактот дали самата апликација бара внес на 

податоци за корисникот. Кој сервисите за on-line   резервација на сместување или превоз најчесто 

се бара внес на лични податоци на корисникот на системот. Во некои случаи овие податоци се 

внесуваат само при креирање на кориснички налог, додека во други случаи од корисникот при 

секоја резервација се бара внес на дополнителни податоци кои се од доменот на лични или 

чувствителни податоци.Овие податоци мора  посебно да се заштитат од злоупотреба од страна 

на неовластени корисници на сервисот.(Ilic,Spalevic,2017). 

 

Интернетот во Република Северна Македонија од година во година наоѓа се поголема примена. 

Бројот на корисници на интернет од година во година расте на што укажуваат  податоци на 

Државниот завод за статистика. 

Бројот на лица на возраст од 15-74 години што користеле интернет во периодот јануари март 

2019 година во однос на истиот период од 2018 година е зголемен за 3%. Во 2019 година 81,8% 

од домаќинствата имале пристап до интернет од дома што претставува зголемување за 2,5 

процентни поени во споредба со 2018 година. Бројот на лица на возраст од 15-74 години што 

користеле интернет во периодот јануари март 2020 година во однос на истиот период од 2019 

година е зголемен за 0,1%. Во 2020 година 79,9% од домаќинствата имале пристап до интернет 

од дома што претставува намалување за 1,9 процентни поени во споредба со 2019 

година.(Државен завод за статистика 2020) 

 

Табела 1: Корисници на интернет кај населението во РСМ на возраст од 15-74години (јануари-

март)  
2018 2019 2020 

 
број % број % број % 

секој ден 1 117 637 86,8% 1 187 748 89,5% 1 156 223 87,1% 

најмалку еднаш 

неделно 

147 611 11,5% 124 714 9,4% 150 990 11,4% 

помалку од 

еднаш неделно 

22 676 1,7% 14 511 1,1% 20 503 1,5% 

вкупно 1 287 924 100,0% 1 326 973 100,0% 1 327 716 100,0% 

Извор: Државен завод за статистика 

 

Во сите три анализирани години  користењето на интернетот било во најголем процент 

секојдневно(86,8% во 2018), (89,5% во 2019), (87,1% во 2020) што е прикажано на Графикон 1.  

 

 
Графикон 1: Честота на користење на интернет 

 

Новите технологии  го измениле животот на луѓето ширум светот. Денес интернетот е 

секојдневна потреба на луѓето  кои своите барања  ги реализираат по електронски пат од било 

кое место што штеди време и пари. Во делот на туристичките услуги современите технологии го 

олесниле изборот на дестинација на потенцијалните туристи. Исто така им овозможуваат да се 

информираат за дестинацијата која ја избрале пред патувањето.  

 

Секоја туристичка дестинација која сака афирмација на пазарот на туризмот мора да има 

достапни информации во електронска форма на својата интернет страница. Овие податоци се 

однесуваат на широк спектар на информации  како што се позиција на дестинацијата 

оддалеченост од поголеми центри,аеродроми, валутен режим, опис на основни и 

комплементарни туристички мотиви, традиција и култура на локалното население итн. Секоја 

информација може да биде клучна за изборот . Битно е да се достапни релевантни информации  

за политичко безбедносната  ситуација. 

 

Потенцијалните туристи  при избор на дестинација вршат комплетно истражување најмногу 

преку интернет поради што е битно да сите информации на интернет бидат вистинити.Особен 

значај при збор на туристичка дестинација имаа интернет форумите на кои туристите 

разменуваат  мислења за туристичката дестинации, пружаат совети едни на други за атракциите 

кои треба да се посетат, угостителските услуги, комуникацијата со локалното население итн. 

 

On-line резервациониот систем го олеснува процесот на купување на туристички аранжмани. Ова 

го овозможи зголемување на бројот на индивидуални патувања што претставува збир на услуги 

избрани од самите туристи. Покрај лично креирање на аранжман  присатен е и тренд на купување 

на агенциски туристички  аранжмани. 

 

Два најпознати веб сајтови  за пронаоѓање  на адекватна хотелска понуда   ширум светот се 

www.tripadvisor.com и  www. booking.com. Покрај описот на  сместувачките капацитети сите 

објекти се рангирани според оценка  на туристите. При оценување од страна на туристите  в 

предвид се земаат следните карактеристики: локација, квалитет на сместувањето, услуга, 

хигиена, добиена услуга. Оценките на сместувачкиот капацитет од страна на туристите стануваат 

се побитни така да некои  туристички агенции ги внесуваат  во своите каталози. 

 

Покрај низата позитивни  ефекти кои современата технологија им ги донела на туристите  

постојат и одредени негативни ефекти кои со врема ќе се намалуваат. Се уште постои одреден 

процент на луѓе кои се ,, информатички неписмени,, Исто така  постојат туристи кои не сакаат 

да извршат On-line  резервација   за туристичко патување  бидејќи нема доверба во On-line  

системот  поради отсуство на личен контакт. Дел од туристите имаат критички однос кон 

информациите кои се поставуваат на интернет страницата. Секоја информација се зема со  

резерва бидејќи искуствата покажуваат дека туристичките агенции ја разубавуваат стварноста.  

Еднаш изгубена доверба на туристот тешко е повторно да се добие. 

 

Интернетот и информациските системи  имаат големо влијание на работата  на туристичките 

субјекти.Тие значително ја олесниле работата на туристичките субјекти. Основна цел на 

користењето на современи технологии во туризмот се: намалување на трошоците за работа, 

проширување на туристичкиот пазар, полесна меѓусебна комуникација меѓу носителите на 

туристичката понуда, комуникација со потенцијалната турстичка побарувачка  и константна 

промоција преку интернет. Денес постојат  четири основни Глобални дистрибутивни системи 

(Global Distribution System-GDS): Amadeus, Galileo International, Sabre, World span. Овие 

Глобални дистрибутивни системи претставуваат интегрални информациски системи чија цел е 

обединување на различни сегменти од од работниот процес. Со користење на овие системи може 

да се резервираат сите услуги потребни за реализација на туристички аранжман. .( Sismanidou., 

Palacios., Tafur 2009).    

 

Интернет презентацијата на туристичкиот аранжман  им овозможува на туристите да добијат 

информација за туристичката дестинација  и квалитетот на понудените услуги. Покрај веб сајт 

туристичките субјекти ги промовираат своите производи преку поставување банери (реклами) 

на сајтовите на претпријатија  од друга дејност со цел привлекување што поголем број 

посетители на сајтот на кој е поставен.  

За полесна комуникација со туристите, туристичките организации создаваат свои ,,on 

line,,резервациони системи. Адекватно ажурираните информациони системи  штедат време и 

пари  ја олеснуваат меѓусебната соработка  и остваруваат поголем профит. 

 



Четврта Меѓународна Научна Конференција 

ПРЕДИЗВИЦИТЕ ВО ТУРИЗМОТ И БИЗНИС ЛОГИСТИКАТА ВО 21 ВЕК  »ISCTBL 2021« 

Fourth International Scientific Conference 

CHALLENGES OF TOURISM AND BUSINESS LOGISTICS IN THE 21ST CENTURY »ISCTBL 2021« 

 

234 

Современите технолошки достигања имаа за последица негативни ефекти врз работата на 

туристичките субјекти. Користењето на интернет и постоењето на on- line резервациони системи  

кои се достапни на туристите негативно се одразуваат  на работата на туристичките агенции. 

Посредувањето меѓу клиентот и конечниот туристички производ  со време се повеќе губи на 

значај.На туристите им е овозможена директна комуникација со крајните даватели на туристичка 

услуга во туристичките дестинации. Истите услуги може да ги добијат по пониски цени така да 

физичкото постоење на туристичките агенции во иднина ќе биде непотребно.Од тие причини 

голем број на туристички  организацации се преусмеруваат на интернет работење. 

 

Уште еден проблем со кој се соочуваат туристичките агенции во своето работење е 

некомпатибилноста на резервационите системи. Оn-line резаервација може да се направи но не 

постои начин на кој овие системи директно би се поврзале. Достапноста на голем број на 

информации на туристите ја отжнува работата на туристичките агенции.Туристите воглавно се 

водат од искуствата на други луѓе за туристичката дестинација за која се интересираат. Лошите 

оценки на одредено место туристичките агенции тешко можат да го поправат поради што се 

принудени да изнаоѓаат други туристички дестинации. Мал број туристи сака да посети 

туристичка дестинација  за која нема доволно информации на интернет. Поради тоа туристичките 

агенции бараат дестинации помалку познати поради што може да доведе до губитоци. 

 

Материјал и метод на истражување 

 

Целта на ова истражување е да се добие увид во начинот на кој македонските граѓани кои имаат 

пристап до интернет го организираат своето туристичко патување. Група од 72 испитаници на 

возрастод 15-74 години кои имаа пристап до интернет анкетирана е електронски преку анкетен 

прашалник од 5 прашања ( пол, возраст, начин на избор на туристичка дестинација, организација 

на аранжманот во зависност од полот и организацијата на аранжманот во зависност од возраста). 

 

Собраните податоци, статистички се обработени со цел изведување на заклучоци и истите  се 

табеларно и графичко обликувани користеќи ја  компјутерската програма MS Office Excel. 

 

Резултати 

 

Структурата на испитуваната група прикажана е на Графикон  2. Групата ја сочинуваат  40 

(55,4%) мажи и  32(44,6%) жени. Кај мажите како и кај жените најзастапена е возрасната група  

36-55 години потоа возраста од 15-35 години а со најмал процент возрааста 56-74 години. 

Најверојатно групата од 56-74 години со оглед на возраста  помалку користи интернет услуги за 

избор на туристичка дестинација и организација на патувањето што е фактор за вклучување во 

анализата. 

 

 
Графикон 2: Структура на испитуваната група по пол и возраст 

При избор на туристичка дестинација анкетираните се користели со информации добиени 

најмногу преку интернет (44,4%), од пропагандни материјали на туристички агенции (29,1%) , 

телевизија (11,2%) и од други извори (15,3%). Под други извори се подразбираат информации 

добиени од пријатели, пишани информации во весници, часописи и др.(Графикон 3) 

 

 
Графикон 3 : Избор на туристичка дестинација 

 

При организација на аранжманот за туристичко патување ( патување, сместување, исхрана) 

мажите се потпираат на сопствената организација (52,5%) а нешто помалку ги користат услугите 

на туристичките агенции.Жените во најголем процент ги користат услугите на туристичките 

агенции (53,2%) а нешто помалку се одлучуваат организацијата на патувањето да ја направат 

сами. Разликата е незначителна поради што може да се каже дека и мажите и жените во најголем 

процент се одлучуваат за сопствена организација на патувањето реализирана преку 

интернет.(Графикон 4) 

 

 
Графикон 4: Организација на патувањето во зависност од полот 

 

Организацијата на туристичкото патување во зависност од возраста, најголем број од 

анкетираните на возраст од 36-55 години ја прават сами (66,6%)  додека 33,4% се одлучуваат да 

тоа го направи туристичка агенција. Лицата на возраст од 15-35 години исто така во висок 

процент сами го организираат патувањето (60,9%) додека лицата на возраст од 56-74 години во 

најголем процент (53,8%) ги користат услугите за туристичките агенции за организација на 

патувањето (Графикон 5). 

Графико 5: Организација на аранжманот во зависност од возраста 

 

Во однос на начинот на организација на поедини позиции од патувањето  најголем процент 

сместувањето го обезбедуваат преку интернет (68,0%), додека 18,1% тоа го прават преку 

туристичка агенција  а 13,9%  заминуваат на туристичко патување без резервација. Во однос на 

превозот превозот само 26,4% го прават лична резервација преку интернет, 47,2% патуваат бер 

резервација, веројатно користат сопствен превоз и 26,4% превозот го организираат преку 

туристичка агенција. Во однос на исхраната 72,2% патуваат без резервација а помал процент 

бараат исхраната да им биде организирана преку агенција или сами вршат резервазија (Графикон 

6) 

 

 
Графикон 6: Начин на организација на поедини  позиции од туристичкото патување 

Сите држави имаа туристички потенцијали кои можат да ги искористат и да го зголемат бруто 

домашниот производ. Квалитетна промоција на туристичката дестинација или квалитетна 

организација може да го зголемат бројот на туристи. Примената на информациско 

комуникациските системи им овозможува на туристите да се информираат за дестинацијата која 

ќе ја посетат, сами да си направат резервација да си го организираат патот и сл. Се побројните се 

електронските сервиси кои се применуваат во туризмот со што го намалуваат јазот  меѓу 

туристите  и туристичките дестинаци.  

Според податоците од истражувањето интернетот е најчесто користена алатка за избор на 

туристичка дестинација  бидејќи дава можности за комплетно запознавање со туристичката 

дестинација пред да се реализира патувањето. Организацијата на патувањето најчесто е 

сопствена кај возрасната група 36-55 години и кај машката популација додеак кај женската 

популација и возраста 15-25 и 56-74 години туристичката агенција има доминантна улога. 

 

Организацијата на поедини позиции од патувањето укажува дека во однос на сместувањето кај 

висок процент од 68% тоа се прави лично преку интернет. Во однос на превозот скоро 

половината користат сопствен превоз додека  четвртина користат резервација на патување  преку 

интернет или преку туристичка агенција.Во однос на исхраната  72,2% не прават никакви 

резервации а прибижно ист дел тоа го прават лично преку интернет или преку туристичка 

агенција. 

 

Очигледно е дека граѓаните на Република Северна Македонија ги следат современите текови и 

сами  избораат туристичка дестинација и го организираат туристичкото патување. 

